
 

 

 

 

 

 

 

1950-იან წლებში, რევოლუციების ხანგრძლივმა ტალღამ ნეორეალისტურ კინოში წარმოშვა 

კინემატოგრაფიული მოძრაობა, რომელიც ინარჩუნებდა რეალისტურ გარემოსა და 

პოპულარული წარმოშობის პერსონაჟებს, თუმცა, პოლიტიკური არჩევანიდან გამომდინარე, 

შედარებით მარტივი ხასიათით და თემატიკით გამოირჩეოდა. ვინაიდან, ნეორეალისტურმა 

კინომ იტალია არ წარმოაჩინა ხელსაყრელი კუთხით, სახელმწიფო სუბსიდიების სისტემაში 

განხორციელდა რეფორმა, რამაც ნეორეალიზმი ჩაახშო ისეთი ფილმების სასარგებლოდ, 

რომლებიც მეტ უდარდელობას გადმოსცემდა. 

სწორედ ამ კონტექსტში შეგვიძლია ვიპოვოთ პირველი მაგალითები იმისა, რაც სტილში 

ცვლილებებით, მოგვიანებით, 60-70-იან წლებში, დამკვიდრდა, როგორც Commedia all'italiana 

(კომედია იტალიურად). მაგალითად: ფილმში I soliti ignoti (ჩვეულებისამებრ, უცნობები) 

მარიო მონიჩელი იგივე ტანჯვასა და სიღატაკეშია, რაც გვხვდება ფილმში Ladri di biciclette 

(ველოსიპედების ქურდები), გვიჩვენებს ბანდის გაბედული ისტორიის დასაწყისს, რომელიც 

ძარცვას უწევს ორგანიზებას. თუმცა, დიდი მნიშვნელობა აქვს ახალი ავტორების გამოჩენას, 

თითოეულის თავისი სტილითა და თავისებურებით, რომლებიც, უმეტესწილად, 

ნეორეალისტი რეჟისორების ჯგუფებიდან აღმოცენდნენ.  

მათ შორისაა, ფედერიკო ფელინი, რომელიც როსელინის ნეორეალისტურ სცენებზე 

ვარჯიშობდა, კატეგორიულად გაემიჯნა ნეორეალისტურ ესთეტიკას ფილმებით, რომლებიც 

გამოირჩეოდა როგორც გროტესკული, ასევე ზღაპრული შტრიხებით. ფელინი ყვებოდა 

სამყაროზე, რომელიც ერთის მხრივ ცდილობდა თავისი სიწმინდის შენარჩუნებას, მეორეს 

მხრივ კი, სულ უფრო დაცარიელებული და ამაო ხდებოდა. ლა სტრადამ (გზა) მას პირველი 

ოსკარი მოუტანა საუკეთესო უცხოური ფილმისთვის. ამ ფილმში ჩნდება და ყალიბდება 

შეშლილი ჯამბაზის გმირი, რომელიც სიმართლის ნაპერწკალს ასხივებს, პერსონაჟი, 

რომელიც შუა საუკუნეებიდან გადაკვეთს ლიტერატურას და ძალიან ძლიერი იქნება 

ფელინის შემოქმედებაში.  

 

 

 

 

 


